
«Que dejen de matar y todo será 
posible». Horra urteko leloa. 

Orain dela sei hilabete, ordea, 
atentaturik ez da egon. ETAk menia 
eman du, mugagabea, aurre-baldintza-
rik gabea. Eta Madrilek zer erantzun 
du? 

Lege-Biltzarraren beraren eskabi-
deei kasorik ez eginez, apezpikuen 
aholkuez futituz, hamaika eskabide 
eta gose-grebari jaramonik ez eginez, 
presoak ez ditu mogitu. Are gutxiago 
Auto-Determinazioa legeztatzeko bi-
deskarik eskaini. Noski! 

Alderantziz, eta zanpaketari eu-
tsiz, probokazio nabarmenaren bidea 
hautatu du: Barrionuevo eta Vera, ka-
lera; baina Mahai Nazionala, ba-
rruan; Egin egunkaria hetsi, miatu. 
hustu; Egin-Irratia, isildu. Eta here-
negun, Herri Batasunaren beraren 
bulego nagusiak okupatu, bertako or-
denadoreak ebatsi, artxiboak miatu, 
eta arduradunei sarrera debekatu. 

Fazismoa horrelaxe hasi izan non-
nahi agintea hartu baino lehenago. 

Baina okerragorik ere badago. 
Zeren oposiziorik ez baitago Espai-
nian. Izquierda Unida salbatzen da 
soilik. Mayor Orejak, Sanzek, Mos-
querak eta Buesak ahots bakar batez 
antolatu duten koro doinubakarrak, ez 
du zirrikiturik batere erakusten. Aho-
batez diote: antes una España azul 
que una España rota. 

Espainia barruan esperantzarik ez 
dago, hitz batez. 

Zer egingo? Jauzi? 
Auto-Determinazioa-ren aldeko 

Batzarre Internazionala antolatu 
Gernikan: lehenago eta hobe. Orain 
dela urte batzuk Herria-2000 taldeak 
bildu zituen Kongreso gogoangarrien 
bidetik. Bai. Baina oraingoan gorago-
tik ahalean. Eta Noam Chomsky, De-
nis Langlois, Alain Fienkielkraut, nik 
dakita, bertara gomitatuz. 

Hitz batez, Espainiatik at jauzi 
eginez. Nik hori proposatuko nuke. 


